(Uppskot til)

Kunngerð 
 um 
endurrindan av meirvirðisgjaldi til kommunur v.m.

§ 1. Henda kunngerð fevnir um kommunur, kommunal virkir og stovnar.

Stk. 2. Kommunur, kommunal virkir og stovnar skulu rinda meirvirðisgjald til landskassan av virksemi sínum samsvarandi galdandi reglum í løgtingslóg um meirvirðisgjald. 

§ 2. Meirvirðisgjald verður afturgoldið til kommunur og kommunal virkir og stovnar við 75% av inngangandi meirvirðisgjaldi teirra. 

§ 3. Bókhaldið hjá kommunum skal lúka krøvini í kap. 8 í løgtingslóg um meirvirðisgjald. Bókhaldið hjá kommunum skal lúka krøvini í kunngerð um roknskaparverk kommunanna o.tíl. 

§ 4. Meirvirðisgjaldið verður endurrindað samsvarandi tíðarskeiðsroknskapunum, ið kommunur sambært kunngerð um roknskaparverk kommunanna o.tíl. lata Føroya Gjaldstovu.

Stk. 2. Fyri kommunur, ið hava fingið undantak at lata inn tíðarskeiðsroknskapir sbrt. kunngerð um roknskaparverk kommunanna o.tíl., verður meirvirðisgjald endurrindað eftir umsókn. TAKS útflýggjar umsóknarbløð at nýta viðvíkjandi endurrindanini.

§ 5. Fyri kommunur er avgjaldstíðarskeiðið samsvarandi tíðarskeiðsroknskapunum, og tíðarfreistin at lata inn uppgerðina er 1 mánað eftir lokið tíðarskeið samsvarandi § 10 stk. 6 í kunngerð um roknskaparverk kommunanna o.tíl. 

Stk. 2. Fyri kommunur, ið hava fingið undantak at lata inn tíðarskeiðsroknskapir sbrt. kunngerð um roknskaparverk kommunanna o.tíl. er tíðarfreistin at lata inn uppgerðina  ávikavist avgjaldstíðarskeiðið samsvarandi § 20, stk. 1 og 2 í løgtingslóg um meirvirðisgjald. 
Stk. 3. Útgjalding fer fram umvegis kommunuavrokningina hjá Føroya Gjaldstova. Útgjaldingin fer fram í avrokningini fyri tann mánaðin, tá latni tíðarskeiðsroknskapurin er skrásettur. Kann Føroya Gjaldstova ávikavist TAKS vegna viðurskiftini hjá einari kommunu ikki hava eftirlit við uppgerðini, verður útgjaldingarfreistin avbrotin, til viðurskiftini hjá kommununi ikki forða fyri eftirliti. 

Stk. 4. Kommunan skal lata Føroya Gjaldstovu váttan um, at endurrindaða meirvirðisgjaldið er rætt og í samsvar við bókhaldið hjá kommununi. Um váttanin ikki er Føroya Gjaldstovu í hendi seinast tveir mánaðir eftir at viðkomandi tíðarskeið er endað, steðgar Føroya Gjaldstova áviakvist TAKS við at rinda út endurrindan fyri meirvirðisgjald til nøktandi váttan er fingin.  

§ 6. Endurgjaldið kann ikki vera hægri enn 75% av tí goldna meirvirðisgjaldinum. Er ivi um støddina á upphæddini ella um, hvussu komið er fram til upphæddina, sum skal endurgjaldast, kann Føroya Gjaldstova ávikavist TAKS gera eina metta áseting av upphæddini. 
Stk. 2. Avgerðin hjá Føroya Gjaldstova ávikavist TAKS kann kærast til Skatta- og Avgjaldskærunevndina. 

§ 7. Henda kunngerð kemur í gildi 1. januar 2011. Samstundis fer úr gildi kunngerð nr. 110 frá 31. august 2009 um meirvirðisgjald hjá kommunum v.m.

